Súðavíkurhreppur

- Fundargerð -

27. fundur sveitarstjórnar kjörtímabilið 2006-2010
Árið 2008, fimmtudaginn 10. apríl kl. 16:00 var haldinn fundur í sveitarstjórn Súðavíkurhrepps í fundarsal Álftavers að Grundarstræti 3.

Mætt voru: Ómar Már Jónsson, sveitarstjóri/oddviti, Hulda Gunnarsdóttir, Barði Ingibjartsson og Sigurdís Samúelsdóttir.  Valgeir Rúnar Hauksson boðaði forföll og mætti enginn í hans stað.
Ómar Már ritaði fundargerð.

Oddviti setti fundinn, bauð fundarmenn velkomna og óskaði eftir athugasemdum við fundarboð.
Engar athugasemdir gerðar við fundarboðið.
Dagskrá:

1. Fundargerð 14. fundar fræðslu og tómstundanefndar

2. Fundargerð 12. fundar félagsmálanefndar

3. Fundargerð 3. fundar bókasafnsnefndar

4. Fundargerð 95. fundar sameiginlegrar barnaverndarnefndar

5. Tilboð í gám, erindi frá Helga Bjarnasyni (08 04 002)

6. Skipan fulltrúa f.h. sveitarfélagsins í svæðisskipulagshóp Fjórðungssambands Vestfirðinga
7. Erindi frá Bolungarvíkurkaupstað er varðar rekstur Náttúrustofu Vestfjarða samkvæmt bréfi dags. 01.04.08

8. Umsóknir er bárust um atvinnumálaframlag vegna ársins 2007 (08 03 004)

9. Skipan aðila í framkvæmdaráð Samkomuhússins í stað Vilborgar Arnarsdóttur

10. Skipan fulltrúa f.h. sveitarfélagsins í Vá Vest

11. Ársfundur Umhverfisstofnunar og náttúruverndarnefnda sveitarfélaga árið 2008, bréf frá UST dags. 31.03.08

12. Erindi frá Sverrir Gíslasyni dags. 02.04.08 þar sem hann bíður Súðavíkurhreppi kaup á bók sinni Gluggasteini (08 04 004)

Lagt fram

13. Afgreiðsla styrkumsóknar Súðavíkurhrepps vegna mótvægisaðgerða, bréf frá Iðnaðarráðuneytinu dags. 02.04.08

14. Styrkveiting fyrir árið 2008 frá Húsafriðunarnefnd / fjárlaganefnd Alþingis til endurbyggingar Eyrardalsbæjar

15. Umsókn til Orkusjóðs um fjármagn til jarðhitaleitunar í Álftafirði á árinu 2008              – sérstakt átak vegna skertra þorskveiðiheimilda
16. Yfirlit yfir stöðu mála í samstarfsverkefni um þjóðlendumál.  Bréf frá Búnaðarsamtökum Vesturlands dags. 25.03.08
17. Fjórðungsþing Vestfirðinga, 5. og 6. september n.k. á Reykhólum

18. Áætlanir um úthlutanir framlaga á árinu 2008, bréf frá Samgönguráðuneytinu dags. 31.03.08

19. Niðurstöður af reglubundinni skoðun Vinnueftirlitsins á Súðavíkurskóla sem framkvæmt var 22.02.2008

20. Kynning á sameiginlegri framtíðarsýn fyrir grunnskólastarfið 2007-2020

21. Úthlutun rekstrarframlaga vegna félagslegra íbúða vegna ársins 2007

22. Breytt fyrirkomulag verðandi greiðslu fyrir meðferð flokkaðs úrgangs á söfnunarstöðum. Bréf frá Úrvinnslusjóði dags. 28.03.08

23. Ályktun um snjómokstur.  Bréf frá Fjórðungssambandi Vestf. dags. 12.03.08

1. Fundargerð 14. fundar fræðslu og tómstundanefndar

Fundargerðin er í 6 liðum.

1.  liður: Samþykkt samhljóða.

4. liður: Samþykkt samhljóða.

5. liður: Samþykkt samhljóða.

Aðrir liðir fundargerðar lagðir fram til kynningar.
2. Fundargerð 12. fundar félagsmálanefndar

Fundargerðin er í 2 liðum.

1. liður.  Lagt fram yfirlit yfir áætlaðan  kostnað og tillögur að reglum sem gilda skulu um öryggishnappa til handa eldri borgurum og öryrkjum.

Samþykkt samhljóða.
Aðrir liðir fundargerðar lagðir fram til kynningar.
3. Fundargerð 3. fundar bókasafnsnefndar

Fundargerðin er í 2 liðum.

1. liður: Bókasafnið á Ísafirði hefur boðist að taka við bókum sem hafa verið í geymslu að Aðalgötu 2 og mælir nefndin með því að því boði verði tekið.

Samþykkt samhljóða.

2. liður: Tillaga nefndar um að fá aðila til að fara í gegn um bókasafnið í grunnskólanum og skipuleggja og koma skráningu þess í gott horf.
Sveitarstjóra falið að fylgja málinu eftir.
4. Fundargerð 95. fundar sameiginlegrar barnaverndarnefndar

Fundargerðin er í 4 liðum.

Fundargerðin lögð fram til kynningar.
5. Tilboð í gám, erindi frá Helga Bjarnasyni (08 04 002)

Sveitarstjórn þakkar innsent tilboð en upplýsir að gámurinn er ekki lengur í eigu sveitarfélagsins.
6. Skipan fulltrúa f.h. sveitarfélagsins í svæðisskipulagshóp Fjórðungssambands Vestfirðinga
Tillaga kom fram um Valgeir Hauksson í svæðisskipulagshóp Fjórðungssambands Vestfirðinga.
Samþykkt samhljóða.
7. Erindi frá Bolungarvíkurkaupstað er varðar rekstur Náttúrustofu Vestfjarða samkvæmt bréfi dags. 01.04.08

Lagt fram bréf frá Bolungarvíkurkaupstað er varðar umfjöllun bæjarstjórnar Bolungarvíkur um drög að samningi um rekstur Náttúrustofu Vestfjarða.  Í bréfinu kemur fram að á síðasta ári hafi Súðavíkurhreppur og Ísafjarðarbær hafið þátttöku í rekstri Náttúrustofu Vestfjarða og nú standi til að Strandabyggð, Vesturbyggð og Tálknafjarðarhreppur taki þátt í rekstrinum.  

Sérstök bókun var samþykkt í bæjarstjórn Bolungarvíkur þar sem fram kemur að framlag ríkisins vegna launakostnaðar forstöðumanns er talsvert lægri en viðmiðun samkvæmt kjarasamningi FÍN frá 18. mars 2005 segir til um og hefur verið óskað eftir leiðréttingu þar á.  
Sveitarstjórn Súðavíkurhrepps tekur heilshugar undir bókun bæjarstjórnar Bolungarvíkur um leiðréttingu sem taki tillit til ofangreindar viðmiðunar.

8. Umsóknir er bárust um atvinnumálaframlag vegna ársins 2007 (0803004)

Ein umsókn barst frá Vestfisk ehf. vegna viðbótarstarfa sem urðu til hjá félaginu á árinu 2007 í samræmi við reglur sem gilda um úthlutun atvinnumálaframlaga samkvæmt stefnumótun Súðavíkurhrepps 2005-2010. Þar skuldbindur sveitarfélagið sig til að endurgreiða tímabundið útsvar sem rekja má til nýrra starfa sem orðið hafa til í sveitarfélaginu. 
Upphæð umsóknarinnar nemur kr. 584.838.

Samþykkt samhljóða.

9. Skipan aðila í framkvæmdaráð Samkomuhússins í stað Vilborgar Arnarsdóttur

Í bréfi dagsettu 13.02.08 óskar Vilborg eftir því að vera leyst undan störfum í framkvæmdastjórn Samkomuhúss Súðavíkur en bíður eigendum að Sumarbyggð hf taki að sér hluta reksturs samkomuhússins er snýr m.a. að bókun á útleigu.  Framkvæmdaráð skipa þrír aðilar, tveir frá Súðavíkurhreppi og einn frá VerkVest.  Yordan Slavov Yordanov sem verið hefur varamaður verður aðalmaður í stað Vilborgar. 
Tillaga kom fram um Halldór Sverrisson til vara.
Samþykkt samhljóða.
10. Skipan fulltrúa f.h. sveitarfélagsins í Vá Vest

Tillaga kom fram um Þorsteinn Hauk Þorsteinsson sem fulltrúa sveitarfélagsins í Vá Vest.

Samþykkt samhljóða.
11. Ársfundur Umhverfisstofnunar og náttúruverndarnefnda sveitarfélaga árið 2008, bréf frá UST dags. 31.03.08

Ársfundurinn verður haldinn á Egilsstöðum 8 maí nk.

Lagt fram til kynningar.
12. Erindi frá Sverri Gíslasyni dags. 02.04.08 þar sem hann bíður Súðavíkurhreppi kaup á bók sinni Gluggasteini (08 04 004)

Í bréfinu kemur fram að Sverrir hafi gefið út tvær bækur. Fyrri bókin, Fletta sem er með myndum úr Reykjafjarðarhreppi og kom út árið 2005 og seinni bókin, Gluggasteinn er með myndum úr Reykjafjarðarhreppi og Ögurhreppi og kom hún út árið 2007.   Í bréfinu er Súðavíkurhreppi boðið 30 bækur af Gluggasteini til kaups.
Sveitarstjórn þakkar erindið og lýsir yfir mikilli ánægju með bækurnar. Súðavíkurhreppur hefur nú þegar keypt nokkurt magn af bókinni Gluggasteini.  Sveitarstjórn getur ekki orðið við erindinu en þakkar gott boð.

Lagt fram

13. Afgreiðsla styrkumsóknar Súðavíkurhrepps vegna mótvægisaðgerða, bréf frá Iðnaðarráðuneytinu dags. 02.04.08

Í bréfinu kemur fram að samþykktur hafi verið 3,5 millj. styrkur á árinu 2008 til uppbyggingar Eyrardalsbæjar.
Lagt fram til kynningar.

14. Styrkveiting fyrir árið 2008 frá Húsafriðunarnefnd / fjárlaganefnd Alþingis til endurbyggingar Eyrardalsbæjar

Í bréfinu kemur fram að samþykktur hafi verið 3,0 millj. styrkur á árinu 2008 til uppbyggingar Eyrardalsbæjar.

Lagt fram til kynningar.

15. Umsókn til Orkusjóðs um fjármagn til jarðhitaleitunar í Álftafirði á árinu 2008 – sérstakt átak vegna skertra þorskveiðiheimilda
Um er að ræða umsókn Súðavíkurhrepps um styrk að upphæð kr. 2,7 millj. til að dýpka eina hitastigulsholu í Álftafirði úr 100 m niður í 350 m. en sú hola var boruð sumarið 2006.  Sú hola yrði hitamæld og ef niðurstöður verða jákvæðar er næsti áfangi ákvörðunartaka um borun vinnsluholu. Áætlaður heildarkostnaður vegna fyrirhugaðar dýpkunar er kr. 5,5 millj.

Lagt fram til kynningar.
16. Yfirlit yfir stöðu mála í samstarfsverkefni um þjóðlendumál.  Bréf frá Búnaðarsamtökum Vesturlands dags. 25.03.08

Súðavíkurhreppur er þátttakandi í samstarfsverkefni um þjóðlendumál. Í bréfinu er farið yfir stöðu mála og samkæmt yfirliti er kostnaður Súðavíkurhrepps vegna ársins 2007 kr. 61.503.
Lagt fram til kynningar.

17. Fjórðungsþing Vestfirðinga, 5. og 6. september n.k. á Reykhólum

Í bréfinu sem dagsett er 26. mars sl. kemur fram að stjórn sambandsins hafi samþykkt að halda 53. Fjórðungsþing Vestfirðinga þann 5. og 6. september n.k. á Reykhólum.
Lagt fram til kynningar.

18. Áætlanir um úthlutanir framlaga á árinu 2008, bréf frá Samgönguráðuneytinu dags. 31.03.08

Samkvæmt yfirliti yfir áætluð framlög á árinu 2008 til Súðavíkurhrepps þannig að útgjaldaframlag er áætlað kr. 31,7 millj., almennt framlag til reksturs grunnskóla er áætlað 17.9 millj. Framlag vegna sérþarfa nemenda er áætlað kr. 1,1 millj. og framlag vegna nýbúafræðslu kr. 110 þús. Greiðsla húsaleigubóta er áætluð 70 þús. og framlög vegna breytinga á álagningarstofni mannvirkja er áætlað kr. 14.3 millj.
Lagt fram til kynningar.

19. Niðurstöður af reglubundinni skoðun Vinnueftirlitsins á Súðavíkurskóla sem framkvæmt var 22.02.2008

Samkvæmt niðurstöðu skoðunar eru gerðar nokkrar athugasemdir við húsnæði, öryggisbúnað og starfsaðstöðu starfsmanna Súðavíkurskóla.  Frestur til úrbóta er mismunandi langur, lengstur til 17 júní 2008.

Lagt fram til kynningar. 
20. Kynning á sameiginlegri framtíðarsýn fyrir grunnskólastarfið 2007-2020

Samkvæmt bréfinu er fyrirhuguð kynning á verkefni, þar sem markmiðið var að gera sameiginlega framtíðarsýn fyrir grunnskólastarfið 2007-2020.  Kynningarfundur verður haldinn á Ísafirði 25. apríl nk.
Lagt fram til kynningar.
21. Úthlutun rekstrarframlaga vegna félagslegra íbúða vegna ársins 2007

Samkvæmt bréfinu uppfyllti sveitarfélagið ekki skilyrði til að fá úthlutað rekstrarframlagi vegna ársins 2007.
Lagt fram til kynningar.
22. Breytt fyrirkomulag verðandi greiðslu fyrir meðferð flokkaðs úrgangs á söfnunarstöðum. Bréf frá Úrvinnslusjóði dags. 28.03.08

Lagt fram til kynningar.
23. Ályktun um snjómokstur.  Bréf frá Fjórðungssambandi Vestf. dags. 12.03.08

Á fundi starfshóps um endurskoðun samgönguáætlunar Fjórðungssambands Vestfirðinga þann 10. mars sl. ályktaði starfshópurinn um mikilvægi þess að nú þegar verði hafist handa við snjómokstur um Hrafnseyrar- og Dynjandisheiðar og norður í Árneshrepp. 
Lagt fram til kynningar. 
Fleira ekki gert, fundargerð upplesin og samþykkt. Fundi slitið kl. 19:55
Sign:
Ómar Már Jónsson

Barði Ingibjartsson
Hulda Gunnarsdóttir


Garðar Sigurgeirsson

